
PAGPAPAABOT NG TAOS PUSONG PAKIKIRAMAY SA BUONG PAMILYANG
NAIWAN SA PAGYAO NI KGG. PUNONG BARANGAY ENGINEER JOSELITO
TOLENTINO CALDERON AT PAGKILALA SA KANYANG PAGIGING HUWARANG
LINGKOD BAYAN NG TAYTAY, LALAWIGAN NG RIZAL

Iniakda ni:  Kon. Philip Jeison J. Cruz
Kapwa nagpanukala: Lahat ng Miyembro ng SB

SAPAGKAT, si Kapitan Joey Calderon ay naglingkod sa bayan ng Taytay sa loob ng higit
kumulang dalawampu’t limang taon una bilang Kagawad ng Barangay Sta. Ana mula 1994
hanggang 2001;

SAPAGKAT, si Konsehal Joey ay naging miyembro ng Sangguniang Bayan ng Taytay
simula 2001 at nakakumpleto ng tatlong termino bilang Konsehal ng Bayan hanggang 2010;

SAPAGKAT, nagpatuloy ng paglilingkod si Kap Joey bilang Punong Barangay ng Sta.
Ana simula 2010 at nagsilbing Pangulo ng Liga ng mga Barangay mula Disyembre 2010 hanggang
May 2012 at nanatiling Ama ng Barangay sa kanyang ikatlong termino bilang Kapitan hanggang
Asgosto 15, 2020, dala dala ang mga katagang: “Serbisyong Makatao, Barangay na Makabago!”;

SAPAGKAT, sa kanyang paglilingkuran ay nagpalamas siya ng ibayong sipag, talion,
kababaangloob at dedikasyon na nakatulong sa pagpapaunlad sa pamayanan at nagbigay ng hindi
matatawarang serbisyo sa Barangay at sa Bayan hanggang sa mga huling sandali ng kanyang
buhay;

SAPAGKAT, ang buong bayan ng Taytay, sa pangunguna ng Punong Bayan George
Ricardo R. Gacula II at ang bumubuo ng Sangguniang Bayan ng Taytay ay nagpapaabot ng
panalangin para sa mapayapang paglalakbay ng kapwa lingkod bayan na yumao sa gitna ng
pandemya;

LUBUSANG PINAGPASYAHAN, kagaya ng lubusang pagpapasya, ANG
PAGPAPAABOT NG TAOS PUSONG PAKIKIRAMAY SA BUONG PAMILYANG NAIWAN
SA PAGYAO NI KGG. PUNONG BARANGAY ENGINEER JOSELITO TOLENTINO
CALDERON AT PAGKILALA SA KANYANG PAGIGING HUWARANG LINGKOD
BAYAN NG TAYTAY, LALAWIGAN NG RIZAL.




